ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի Հանրապետության Կառավարության և Բելառուսի Հանրապետության Կառավարության միջև համագործակցության Համաձայնագրի կնքման նպատակահարմարության
վերաբերյալ
 Ա. Տեղեկատվություն բելառուսական կողմի վերաբերյալ
1.
Բելառուսի Հանրապետության Նախագահի 2006 թ. մայիսի 5-ի 289 հրամանագրով հիմնվել է ազգությունների և կրոնների գործերով լիազորի   պաշտոնը, որի աշխատակազմը ձևավորվել է ԲՀ Նախարարների խորհրդին կից ազգությունների և կրոնների գործերով նախկին կոմիտեի հիմքի վրա:
2.
Բելառուսի Հանրապետության Նախարարների խորհրդի 2006 թ. հունիսի 15-ի 891 որոշմամբ հաստատվել է «Ազգությունների և կրոնների գործերով Լիազորի և նրա աշխատակազմի» Կանոնակարգը:
Համաձայն Կանոնակարգի`
•
Ազգությունների և կրոնների գործերով Լիազորը պաշտոնի նշանակվում և պաշտոնից ազատվում է Բելառուսի Հանրապետության Նախագահի կողմից` Բելառուսի Հանրապետության Նախարարների խորհրդի առաջարկությամբ:
•
Ազգությունների և կրոնների գործերով Լիազորը իրականացնում է պետական կառավարման մարմնի գործառույթներ և ենթակա է Բելառուսի Հանրապետության կառավարությանը: 
•
7-րդ հոդվածի 6-րդ պարբերության` Բելառուսի Հանրապետության ազգությունների և կրոնների գործերով Լիազորը իր իրավասությունների շրջանակներում իրավունք ունի`
սահմանված կարգով համագործակցել միջազգային կազմակերպությունների և այլ երկրների համապատասխան մարմինների և կազմակերպությունների հետ, վարել բանակցություններ և կնքել միջազգային պայմանագրեր ազգային օրենսդրության  համաձայն:
3.
Բելառուսի Հանրապետության ազգությունների և կրոնների գործերով Լիազորի և նրա աշխատակազմի գործառույթները ունեն երկու բաղադրիչ`
•
Բելառուսի Հանրապետությունում ազգային փոքրամասնությունների և կրոնների հիմնախնդիրները:
•
Բելառուսի Հանրապետության սահմաններից դուրս բելառուսական սփյուռքի (հայրենակիցներ արտասահմանում) հիմնախնդիրները:
4.
2006 թ. հոկտեմբերի 27-ին Բելառուսի Նախագահը ազգությունների և կրոնների գործերով Լիազոր է նշանակել Լեոնիդ Պավելի Գուլյակոյին: 
5.
Բելառուսի Հանրապետության ազգությունների և կրոնների գործերով Լիազորին կից գործում է միջէթնիկական խորհրդատվական խորհուրդ, որի Կանոնակարգը հաստատվել է 2006 թ. դեկտեմբերի 12-ին և նրա անդամներից է Մինսկի «Հայաստան» հայկական մշակութային լուսավորչական միության նախագահ Գեորգի Եղիազարյանը:
6.
Ազգային փոքրամասնությունների իրավունքների ապահովման համագործակցության միջպետական համաձայնագրեր  Բելառուսի Հանրապետությունը կնքել է Մոլդովայի, ՈՒկրաինայի  կառավարությունների հետ:
7.
Հայաստանում գործում է մեկ բելառուսական  հասարարական կազմակերպություն` Հայաստանի երևանյան բելառուսական համայնք «Բելառուս» անվամբ, որի ղեկավարն է Իրինա Նիկոլայի Պողոսյանը: Համայնքի ջանքերով գործում է մեկ կիրակնօրյա դպրոց և տիկնիկային թատրոն:
Հայաստանի «Բելառուս» ՀԿ-ն համագործակցում է Բելառուսի Վիտեբսկի մարզի Ռոսսոնսկի շրջանի գործադիր կոմիտեի հետ: 
Բ. Համագործակցության մասին Համաձայնագրի նախագծի մշակման նպատակով  ուսումնասիրվել են ՀՀ և ԲՀ երկկողմ, ԲՀ և այլ պետությունների միջև կնքված   պայմանագրերն ու համաձայնագրերն, որոնք կարող են առնչվել Համաձայնագրի առարկայի հետ.   
Հայաստանի Հանրապետության և Բելառուսի Հանրապետության միջև բարեկամության և համագործակցության մասին ՊԱՅՄԱՆԱԳԻՐԸ (կնքվել է 2001 թվականի մայիսի 26-ին, ուժի մեջ է մտել 2002 թվականի մարտի 14-ից)
Համաձայնագրի նախագծում հղում է արվում 2001 թ. մայիսի 26-ի  Հայաստանի Հանրապետության և Բելառուսի Հանրապետության միջև բարեկամության և համագործակցության մասին ՊԱՅՄԱՆԱԳՐԻՆ, որի 6,7,13 և 14-րդ հոդվածները ստեղծում են իրավական բավարար հիմքեր, ամրագրում հիմնարար սկզբունքներ ու դրույթներ ազգային փոքրամասնությունների իրավունքների ապահովման և զարգացման ոլորտներում,
1.
Հայաստանի Հանրապետության գիտության և կրթության նախարարության և Բելառուսի Հանրապետության կրթության նախարարության միջև կրթության բնագավառում համագործակցության մասին ՀԱՄԱՁԱՅՆԱԳԻՐԸ (կնքվել է 2001 թվականի մայիսի 26-ին, ուժի մեջ է մտել 2001 թվականի դեկտեմբերի 26-ից)
2001 թվականի մայիսի 26-ի Հայաստանի Հանրապետության գիտության և կրթության նախարարության և Բելառուսի Հանրապետության կրթության նախարարության միջև կրթության բնագավառում համագործակցության մասին ՀԱՄԱՁԱՅՆԱԳԻՐԸ ընդգրկում է կրթության ու գիտության բնագավառում երկկողմ համագործակցության սկզբունքների, մտադրությունների, նախագծերի ու միջոցառումների բազմապլան ու բազմաբնույթ հոդվածներ ու դրույթներ: Սակայն Համաձայնագրի միայն 17-րդ հոդվածն է, որն առնչվում է Կողմերի ազգային փոքրամասնությունների իրավունքների ապահովման հիմնախնդրին և ունի ընդհանուր, դեկլարատիվ բնույթ £ 
Նույն համաձայնագրի 18-րդ հոդվածը առնչվում է ժամանակավորապես Բելառուսում բնակվող ՀՀ քաղաքացիներին և պայմանականորեն կարելի է դիտարկել սփյուռքի հիմնախնդիրներին առնչվող, որտեղ նշված է© Կողմերից յուրաքանչյուրը, ազգային օրենսդրությանը համաձայն, իր պետության տարածքում մշտապես բնակվող մյուս պետության քաղաքացիների համար կրթության բնաավառում երաշխավորում է իր քաղաքացիներին հավասար իրավունքներ:
2.
Հայաստանի Հանրապետության մշակույթի և երիտասարդության հարցերի նախարարության և Բելառուսի Հանրապետության մշակույթի նախարարության միջև մշակույթի բնագավառում համագործակցության մասին ՀԱՄԱՁԱՅՆԱԳԻՐԸ (կնքվել է 2003թ. հոկտեմբերի 17-ին, ուժի մեջ է մտել 2004 թվականի ապրիլի 21-ից)
Ազգային փոքրամասնություններին առչվող հոդվածներ չկան:
Գ. Իրականացվել է ծավալուն աշխատանք Համաձայնագրի նախագծի տեքստի մշակման և բելառուսական կողմի հետ համաձայնեցման նպատակով.
ՀՀ սփյուռքի նախարարության առաջարկությամբ Համաձայնագրի նախագծում կատարվել են մի շարք փոփոխություններ և լրացումներ, որոնք ընդունվել են Բելառուսական կողմից:  
Դ. Եզրակացություն 
Հաշվի առնելով վերոնշյալը և այն, որ`
•
Բելառուսի և Հայաստանի Հանրապետություններն ակտիվորեն համագործակցում են ԱՊՀ շրջանակներում:
•
Բելառուսի և Հայաստանի Հանրապետություններն ունեն բավական բարձր  միջպետական հարաբերություններ, որոնք ունեն հետագա խորացման միտումներ: 
•
Բելառուսում հայկական սփյուռքի ուժեղացումն ու հաջողությունները կարող են դրական ազդեցություն ունենալ նաև ՌԴ հայկական սփյուռքի վրա, քանի որ Բելառուսի Հանրապետությունը ՌԴ-ի հետ ունի յուրահատուկ հարաբերություններ, այն է նրանք   հռչակել են Միութենական Պետության ստեղծում:
•
Բելառուսի Հանրապետությունում հայերի թիվը` 1999 թ. մարդահամարի տվյալներով 10 000 էր, իսկ այսօր ոչ պաշտոնական տվյալներով` 30 000, անհամեմատելի է Հայաստանի Հանրապետությունում բելառուսների թվի հետ` 170 քաղաքացի:
•
Բելառուսի Հանրապետությունում գործում է ընդամենը մեկ հայկական կիրակնօրյա դպրոց, ինչը վկայում է այն մասին, որ Բելառուսի Հանրապետությունում հայեցի կրթությունը գտնվում է անմխիթար վիճակում, և որ անհրաժեշտ է ձեռնարկել հրատապ միջոցառումներ իրավիճակի  արմատական բեկման համար:
•
Համաձայնագրին համաձայն տարբեր ոլորտներում համատեղ ծրագրերի ու միջոցառումների իրականացման արձանագրությունների կնքմամբ, հնարավոր կլինի ակնկալել Բելառուսի Հանրապետության պետական հոգացությունը հայ սփյուռքի կյանքի կազմակերպման աջակցություն տարբեր ոլորտներում:
•
Համաձայնագրի ներկայացված նախագծի ամբողջ տեքստը հայկական կողմի բոլոր առաջարկություններով նախկինում համաձայնեցվել էր բելառուսական կողմի հետ, ինչի մասին է վկայում Բելառուսի ազգությունների և կրոնների գործերով Լիազորի 2010 թ. մարտի 26-ի 14-12/113 թվակիր նամակը` կցվում է:  Սակայն, քանի որ այն ուներ միջգերատեսչական պայմանագրի մակարդակ, ապա անհրաժեշտ է համաձայնեցնել միայն դրա մակարդակի փոփոխության հարցը, այն է միջգերատեսչական հանաձայնագիրը փոխվել է միջկառավարական   համաձայնագրի:
•
Համաձայնագրի ներկայացված նախագծի հայերեն և ռուսերեն տարբերակները, նրա կնքման նպատակահարմարության վերաբերյալ կարծիքներ ստանալու նպատակով ներկայացվել են ՀՀ էկոնոմիկայի, կրթության և գիտության, մշակույթի, սպորտի և երիտասարդության հարցերով նախարարություններին և վերոնշյալ նախարարություններից ստացված պատասխանները դրական են` ստացված պատասխաններն ու ամփոփաթերթը կցվում են: 
Առաջարկում եմ կնքել ներկայացված համագործակցության Համաձայնագիրը, որը միանշանակ կարող է դրական դեր ունենալ հայ-բելառուսական հարաբերությունների հետագա խորացման, Բելառուսի Հանրապետությունում հայկական սփյուռքի հիմնախնդիրների լուծման աջակցության և տեղի համայնքում հայապահպանության գործում, Հայաստան-Սփյուռք գործակցության զարգացման այլ բնագավառներում:
ՀՀ ՍՓՅՈՒՌՔԻ ՆԱԽԱՐԱՐ
ՀՐԱՆՈՒՇ ՀԱԿՈԲՅԱՆ
Կատ. ԱՊՀ հայ համայնքների հետ կապերի վարչություն
Պետրոսյան Վարդան, հեռ. 58-56-01 /1-14/

